
	1. ֆինանսների նախարարություն
	12.05.2022թ.

	
	N 01/26/8537-2022

	1. Նկատի ունենալով, որ նախագծի 4-րդ կետով նախատեսվում է որոշման պահանջները տարածել 2021թ. դեկտեմբերից ծագած հարաբերությունների վրա, այսինքն՝ արդեն իսկ կայացած փաստ է ծառայությունների մատուցումը սկսված լինելը, հայտնում ենք, որ առաջարկություններ չկան։
	Ընդունվել է ի գիտություն:
Steptoe & Johnson ընկերության հետ հավելյալ քննարկումներից հետո վերացել է Նախագծով հետադարձ ուժ տալու անհրաժեշտությունը։

	2. Առաջարկում ենք նախագծի ներածական մասում «23-րդ հոդվածի 5-րդ մասը» բառերը փոխարինել «5-րդ հոդվածի 1-ին մասի 1-ին կետը» բառերով:
	Ընդունվել է։
Նախագծի նախաբանում կատարվել է համապատասխան փոփոխություն։

	3․Հայտնում ենք, որ ՀՀ կառավարության որոշման այն նախագծերը, որոնց տրվելու է հետադարձ ուժ, ՀՀ վարչապետի 02/03/2022թ. թիվ 02/10.39/6541-2022 հանձնարարականի համաձայն՝ 2022թ. ապրիլի 1-ից սկսած ընթացքավորվելու և ներառվելու են նախարարական կոմիտեների օրակարգերում միայն ՀՀ վարչապետի հետ նախագիծը նախապես համաձայնեցնելու դեպքում։
	Ընդունվել է ի գիտություն։
Հաշվի առնելով, որ վերացել է հարկադիր կատարման վարույթի շրջանակներում մատուցվող ծառայությունների առնչությամբ հետադարձ ուժ կիրառելու անհրաժեշտությունը՝ պայմանավորված  մատուցվելիք ծառայությունների համար ընթացիկ վճարումներ չիրականացնելու հանգամանքով, համապատասխան փոփոխությամբ Նախագծից հանվել է 4-րդ կետը։ Ըստ այդմ, ՀՀ վարչապետի հետ նախապես համաձայնեցնելու անհրաժեշտությունը բացակայում է։

	2. Արդարադատության նախարարություն
	 19.05.2022թ. 

	
	N //21613-2022

	1. Անհրաժեշտ է Նախագիծն ընդունել անհատական իրավական ակտի տեսքով, միաժամանակ խմբագրելով նաև Նախագծի 4-րդ կետը:

	Ընդունվել է:
Նախագծում կատարվել են համապատասխան փոփոխություններ՝ միաժամանակ հանվել է Նախագծի 4-րդ կետը։

	2. Նախագծի նախաբանում նշված «23-րդ հոդվածի 5-րդ մասը՝» բառերն անհրաժեշտ է փոխարինել «1-ին մասի 5-րդ կետը՝» բառերով:


	Ընդունվել է ի գիտություն:
Նախագծում կատարվել է փոփոխություն՝ «23-րդ հոդվածի 5-րդ մասը» բառերը փոխարինվել են «5-րդ հոդվածի 1-ին մասի 1-ին կետը» բառերով՝ համաձայն ՀՀ ֆինանսների նախարարության առաջարկի: 

	3. Նախագծի 3-րդ կետը ունի լրացուցիչ հիմնավորման և հստակեցման կարիք, քանի որ այդ կարգավորումից պարզ չի դառնում, թե արդյոք  Նախագծի 3-րդ կետով կարգավորվող իրավահարաբերությունները հանդիսանում են սույն Նախագծի կարգավորման առարկա, թե՝ ոչ:








	Չի ընդունվել: 
Նախագծի 1-ին կետով սահմանվում են մատուցվելիք ծառայությունների նպատակները, մասնավորապես՝ հարուցված չեղարկման վարույթի և զուգահեռ՝ արբիտրաժային որոշման հարկադիր կատարման վարույթների առնչությամբ։ Հետևաբար, Նախագծի 3-րդ կետով կարգավորվող հարաբերությունները հանդիսանում են Նախագծի կարգավորման առարկա Նախագծի 1-ին կետի համաձայն։ 

	4. Նախագծի 4-րդ կետի համաձայն՝ «Սույն որոշումն ուժի մեջ է մտնում պաշտոնական հրապարակմանը հաջորդող օրվանից, և դա տարածվում է 2021 թվականի դեկտեմբերի 16-ից ծագած հարաբերությունների վրա»:
Նախագծի վերոնշյալ իրավակարգավորման կապակցությամբ հայտնում ենք, որ թե՛ Նախագծից և թե՛ Նախագծին կից ներկայացված հիմնավորումից պարզ չի դառնում Նախագծի գործողությունը 2021 թվականի դեկտեմբերի 16-ից ծագած հարաբերությունների վրա տարածելու նպատակը և անհրաժեշտությունը, ուստի գտնում ենք, որ այդ կարգավորումը ունի լրացուցիչ հիմնավորման կարիք:
	Ընդունվել է ի գիտություն:
Նախագծում կատարվել է փոփոխություն՝ հանվել է Նախագծի 4-րդ կետը։ 








